
Broj: 02-14/26 
Sarajevo, 17. 03. 2026. godine 
 
Na osnovu člana 90. Statuta i člana 126. Pravila Sarajevske berze-burze, Uprava Berze donosi 

 
P R A V I L N I K 

o izmjenama i dopunama Pravilnika 
o hibridnim načinima trgovine 

 
Član 1. 

Ovim Pravilnikom vrše se izmjene i dopune Pravilnika o hibridnim načinima trgovine br. 02 – 114/22 
od 29. 12. 2022. godine (u daljem tekstu: Pravilnik). 
 

Član 2. 
U članu 2. stav (1) Pravilnika se mijenja i glasi: 
 
"(1) Postupak zakazivanja hibridnog načina trgovine započinje zahtjevom podnesenim od člana Berze 
u ime svog klijenta. Zahtjev se podnosi na posebnom obrascu (Obrazac za hibridne načine trgovine).“ 

Te se dodaje novi stav (2) koji glasi: 

(2) "Zahtjev za organizovanje hibridnog način trgovine može podnijeti član Berze koji na dan 
podnošenja zahtjeva nema dospjelih, a neizmirenih obaveza prema Berzi starijih od 60 dana. " 

Dosadašnji stavovi (2) i (3) postaju stavovi (3) i (4). 

U novom stavu (3) u tački b), treća alineja, brišu se riječi: „te dodatno i na engleskom jeziku ukoliko 
emitent ima više od 100 dioničara“ 

Član 3. 
U članu 3. Pravilnika, mjenja se stav (1), koji glasi: 
 
"(1) Zahtjev za organizovanje vanredne aukcije član Berze može podnijeti u ime slijedećih kategorija 
klijenata: 
a) Federacije Bosne i Hercegovine / Kanton (posredstvom Agencije za privatizaciju FBiH / Kantonalnih 
agencija za privatizaciju, za prodaju vrijednosnih papira u vlasništvu Federacije / Kantona. 
b) Domaći i strani investicioni fondovi, za kupovinu ili prodaju vrijednosnih papira iz svog portfelja / za 
svoj portfelj 
c) Pravna i fizička lica, ukoliko je predmet kupovine / prodaje minimalno 5% predmetne serije 
vrijednosnih papira, pri čemu nije dozvoljeno zakazivanje vanredne aukcije za sticanje vlastitih dionica 
definisanih odredbama Zakona o privrednim društvima.“ 
 

Član 4. 
Ovaj Pravilnik stupa na snagu davanjem saglasnosti od strane Komisije za vrijednosne papire 
Federacije BiH. 
 
Tahir Taslaman 
Direktor 
 
Rješenjem Komisije za vrijednosne papire Federacije BiH, broj 04/2-19-204/26 od 16.09.2026.godine data je 
saglasnost na Pravilnik o izmjenama i dopunama Pravilnika o hibridnim načinima trgovine, broj 02-14/26 od 17. 
03. 2026. godine. 


